
                    എ‍ഡിറ്റോറിയല്‍

കാലം ചിറകു  വിരിച്ച് അതിവേഗം പറക്കുകയാണ്. ഒപ്പം ഈ ലോകവും.
     കാലത്തിനൊപ്പം നടക്കുമ്പോഴാണ് നമുക്കു ജീവിത വിജയം കൈവരിക്കാന്‍

               കഴിയുക.
                                  മഹാന്മാരുടെ ജീവിതം പകര്‍ന്നുതരുന്ന പാഠവും മറ്റൊന്നല്ല.
                അവരെല്ലാം കാലത്തിനൊപ്പമോ അതിനും മുന്നിലോ നടന്നവരായിരുന്നു.
                                  
                                പലപ്പോഴും നാം കാലത്തിന്റെ പിറകിലാണ്. വളരെ വളരെ 
                പിന്നില്‍. എന്തു കൊണ്ട്? എവിടെയാണു നാം പരാജയപ്പെടുന്നത് ?സ്വയം
                ചോദിക്കേണ്ട ചോദ്യം. 

                                    വിജ്ഞാന വിസ്ഫോടനത്തിന്റെ ഈ നൂറ്റാണ്ടില്‍ അറിയാനും 
                 ആര്‍ജ്ജിക്കാനും ധാരാളം കാര്യങ്ങള്‍ നമുക്കു ചുറ്റും ഉണ്ട്. വിവര സാങ്കേതിക
                 രംഗത്തും ബഹിരാകാശ മേഖലയിലും  ലോകം അനുനിമിഷം പുരോഗതിയിലേ
                 ക്കു കുതിക്കുകയാണ്  .എവിടെയും വികസന മന്ത്രം മാത്രം ഉയര്‍ന്നു കേള്‍ക്കു
                 മ്പോള്‍ ഇനിയും മാറിനില്‍ക്കാന്‍ എനിക്കോ നിങ്ങള്‍ക്കോ കഴിയുകയില്ല.
                 ഉത്തരവാദിത്വമുള്ള  ഒരു പൗരന്‍ എന്ന നിലയില്‍ സമൂഹം ആവശ്യപ്പെടുന്നതു
                 നല്‍കേണ്ട ബാദ്ധ്യത  നമുക്കുണ്
                                     ഇന്നിന്റെ ഉത്തരവാദിത്വങ്ങള്‍  നാളേയ്ക്കായ്  മാറ്റി  വയ്ക്കുമ്പോള്‍
                 ഞാനും നിങ്ങളും നാമറിയാതെ തന്നെ സമൂഹത്തിന്റെ മുഖ്യധാരയില്‍ നിന്ന് 
                 പിന്‍തള്ളപ്പെടും. ഈ യാഥാര്‍ത്ഥ്യം തിരിച്ചറിയുമ്പോഴാണ് വിജയം കൈ 
                 എത്തിപ്പിടിക്കാന്‍ നമുക്കു കഴിയുക. 
                                       പൊഴിച്ചിടുന്ന ഒരു തൂവല്‍ കൊണ്ട് , ഒരു ചെറു കൂവല്‍ കൊണ്ട്
                  തന്റെ സാന്നിദ്ധ്യം വിളംബരം ചെയ്യുന്ന പക്ഷിയെപ്പോലെ നമ്മുടെ പ്രവൃത്തി
                  കള്‍ കൊണ്ട് , ചിന്തകള്‍ കൊണ്ട്  നമുക്കും ഇവിടെ ഇടം നേടാം. നമ്മുടെ 
                  കടമകള്‍ നാളേയ്ക്കു മാറ്റി വയ്ക്കാതെ ആരാലും മാറ്റി നിര്‍ത്തപ്പെടാതെ എന്നും
                  മുന്‍നിരയില്‍  തന്നെ നമുക്കു സ്ഥാനം ഉറപ്പിക്കാം. ഞാനും നിങ്ങളും ഉള്‍പ്പെ
                  ടുന്ന ഒരു നല്ല നാളെ നമുക്കു സ്വപ്നം കാണാം. അതിനായി നമുക്കു നിരന്തരം
                  പ്രയത്നിക്കാം. ജീിതത്തിലുടനീളം ശുഭാപ്തി വിശ്വാസത്തോടെ ,ലക്ഷ്യബോധ
                  ത്തോടെ മുന്നേറാം. നക്ഷത്രങ്ങളാവട്ടെ  നമ്മുടെ ലക്ഷ്യം.

                                                                                സ്നേഹപൂര്‍വ്വം
                                                                                   എഡിറ്റര്‍

                                        ഒന്നു കേള്‍ക്കാം

(എ.പി.ജെ.അബ്ദുള്‍കലാം)

ഒരിക്കലും ജയിക്കാത്തവര്‍ക്കാണ് 
വിജയം ഏറെ മധുരം.

കൊതി ഏറെ ഉള്ളവര്‍ക്കാണ്
തേനിന്നു മാധുര്യം.

നല്കന്നതിലൂടെയാണ് നാം സ്വീകരിക്കുന്നത്.
കാരണം നല്കുമ്പോള്‍ നാം പങ്കു വയ്ക്കുകയാണ്.
പങ്കു വയ്ക്കുന്നതിലൂടെയാണ് നാം ആനന്ദിക്കുന്നത്...

                                                                   
                        

              ഒരു രാജ്യം മഹത്താവുന്നത്കുറച്ചു 
                  പേര്‍  മഹാത്മാരാകുന്നതുകൊണ്ടല്ല

             രാജ്യത്തിലെ ഒാരോരുത്തരും  
മഹാത്മാരാകുന്നതു
കൊണ്ടാണ്. 

                                  ആശംസ     
                 

                             മിനി.എ (ഹെഡ്മിസ്ട്രസ്സ്)

 വിജ്ഞാന വിസ്ഫോടനം ഒരു വിരല്‍ത്തുമ്പില്‍ ഒതുക്കി ശാസ്ത്ര
സാങ്കേതിക വിദ്യ കുതിച്ചു പായുന്ന ഈ കാലഘട്ടത്തില്‍ ഐ.ടി
മേഖലയില്‍ തല്പരരായ വിദ്യാര്‍ത്ഥികളുടെ കൂട്ടായ്മയായ ലിറ്റില്‍
കൈറ്റ്സ് തങ്ങളുടെ മനസ്സും ചിന്തയും അക്ഷരങ്ങളും ചിത്രങ്ങളു
മാക്കി ആധുനിക സാങ്കേതിക വിദ്യിയിലൂടെ നമ്മുടെ മുന്നില്‍
എത്തിക്കുന്ന ഈ ഡിജിറ്റല്‍മാഗസിന്‍ ഏറെ പ്രശംസ അര്‍ഹിക്കു
ന്നു. ഈ സംരംഭത്തിനു ചുക്കാന്‍ പിടിക്കുന്ന കൈറ്റ് മാസ്റ്റര്‍മാരായ
ശ്രീമതി കെ.ജെ.മിനി ടീച്ചറിനും, അനില്‍ ജോസഫ് സാറിനും 
ലിറ്റില്‍ കൈറ്റ്സിലെ  അംഗങ്ങള്‍ക്കും എല്ലാവിധ ആശംസകളും 
നേരുന്നു .

സത്യം ജയിക്കട്ടെ
ഇനിയുമെത്ര നാൾ കഴിയേണം

സത്യമിന്നുദിക്കുവാ൯ ജയിക്കുവാ൯
മനസ്സിലെ കളവില്‍ നീരുറവയില്‍ നിന്ന്

സത്യത്തില്‍ നീരുറവ പൊട്ടിയൊഴുകുവാ൯.....

ഇനിയുമെത്ര നാൾ കഴിയേണം....
മനുജാ നി൯ മനസ്സില്‍വറ്റിയോ സത്യത്തി൯ 

കണികകൾ തളരുന്നു ഞാ൯
ഉരുകുന്നു എ൯ ഹൃദയം തേങ്ങുന്നു എ൯ ഹൃദയം

ശാന്തമായ് ഉറങ്ങുന്ന കുഞ്ഞിനെ നോക്കൂ

സത്യമാണവന്റെ ഹൃത്തടം.......
അർക്കന്റെ വരവിനായ് കാത്തിരിപ്പു ഞാ൯
സത്യത്തി൯ വരവിനായ് കാത്തിരിപ്പു ഞാ൯

ഉദിക്കുമോ ഇനനിന്ന് മനുജന്റെ മനസ്സില്‍......

                മരിയ ലിബ്‍ന
                            പൂര്‍വ്വ വിദ്യാര്‍ത്ഥിനി

വായനയുടെ വളർത്തച്ഛ൯
പുസ്തകങ്ങളുടെയും അറിവിന്റെയും വിശാലമായ ലോകം മലയാളികൾക്കു 
പരിചയപ്പെടുത്തിയ പി.എ൯ പണിക്കർ അര നൂറ്റാണ്ടിലേറെ അദ്ധ്യാപകനായി, 
സാമൂഹിക പ്രവർത്തകനായി കേരളത്തിന്റെ സംസ്കാരിക രംഗത്ത് ജ്വലിച്ചു നിന്നു.

1909 മാർച്ച് ഒന്നിനു കോട്ടയം ജില്ലയില്‍ ജനനം. മുഴുവ൯ പേര് പുതുവായില്‍ 
നാരായണപ്പണിക്കർ. അച്ഛ൯:ഗോവിന്ദപ്പിളള, അമ്മ:ജാനകിയമ്മ. 

                               1945ല്‍ കേരളഗ്രന്ഥശാല സംഘം സ്ഥാപിച്ചതു 
പണിക്കരുടെ നേത്യത്വത്തിലായിരുന്നു. കേരളത്തിലെ ഗ്രാമങ്ങളിലൂടെ അദ്ദേഹം 
സ‍ഞ്ചരിച്ചു. വായനയുടെ സദ്ദേശം പ്രചരിപ്പിച്ചു. ഗ്രന്ഥശാലയുടെ പ്രധാന്യം 
ബോധ്യപ്പെടുത്തി. ഗ്രാമീണ സർവ്വകലാശാലകൾ എന്നു വിശേഷിപ്പിക്കാവുന്ന 
4000ല്‍‍ അധികം ഗ്രന്ഥശാലകൾ നാടൊട്ടു സ്ഥാപിക്കാ൯ മു൯കെെയ്യെടുത്തു. 
കാസർഗോ‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍ഡു മുതല്‍‍ പാറശാല വരെ നടത്തിയ സംസ്കാരിക ജാഥയിലൂടെ 
വായനയുടെയും അറിവിന്റെയും ശക്തി  പ്രചരിപ്പിച്ചു . വായിച്ചു വളരുക ചിന്തിച്ചു 
വിവേകം  നേടുക  എന്നതായിരുന്നു ജാഥയുടെ മുദ്രാവാക്യം.
                                 ഇതൊടെ ഗ്രന്ഥശാലകൾ സാക്ഷരത പ്രവർത്തനത്തിനു
വേദികളായി.  കേരളത്തിന്റെ  സാംസ്കാരിക  മണ്ഡലത്തെ  അദ്ദേഹം
പുരോഗതിയിലേക്കു  നയിച്ചു. അജ്ഞതയുടെ  ഇരുട്ടിൽ  നിന്ന് അറിവിന്റെ
വെളിച്ചത്തിലേക്കു് കേരളീയ ഗ്രാമങ്ങൾ മുഴുവ൯ പണിക്കരോടൊപ്പം 
സഞ്ചരിക്കുകയായിരുന്നു.

                                                                                             മരിയ എയ്ഞ്ചല്‍
                                                                                              പൂര്‍വ്വ വിദ്യാര്‍ത്ഥിനി

പനിനീർപുഷ്പം
ഒരു പനിനീർ കമ്പു നട്ടു ഞാനെ൯

മുറ്റത്തൊരായിരം പനിനീർപൂ സ്വപ്നം കണ്ടു.
ഒാരോ ദിനവും പരിപാലിച്ചു ഞാനെ൯
ജീവനായ് ലാളിച്ചു ചേതസിനാല്‍
അതിനില വന്ന നാളിലെ൯ മനസ്സിന്റെ തന്ത്രിയില്‍

ആരുമറിയാതെ വീണ മീട്ടി.
ഒരു ദിനമതിലൊരു പൂമൊട്ടു വിരിഞ്ഞതെ൯
മനമാകും മരുവിലൊരു കുളിർമഴയായ്    
ഒാരോദിനവുമാ പൂമൊട്ടു വിരിയുവാ൯

കൊതിയോടെ ഞാനെന്നും നോക്കി നിന്നു.

സുന്ദരമാമൊരു അനുഭൂതി നല്‍കിയാ -
സുന്ദരപുഷ്പം വിരിയും നേരം 
പഥികനാം അധികാരി മാലിനിയാം കുസുമത്തെ
ഇതളുകളായി കവർന്നെടുക്കെ

ഇനിയും വരുന്നൊരു പഥികനാം അധികാരി -

ഇറുത്തെടുത്തീടുവാ൯, സുന്ദര കുസുമങ്ങളില്ലാതാകെ
അഴലോടെ ഞാനൊരു പനിനീർ പൂച്ചെടി

എ൯ മുറ്റത്തെന്നും പരിപാലിക്കുന്നു.

                                                           നിഖില്‍.എ.എസ്.
                                                           പൂര്‍വ്വ വിദ്യാര്‍ത്ഥി

ഇന്ത്യയില്‍ നിന്ന്.....

മനുഷ്യനെ വഹിക്കാ൯ ശേഷിയുളള ബഹിരാകാശ പേടകം         കല്‍പ്പനാ ചൗള    

ഇന്ത്യ നിർമ്മിച്ചിട്ടില്ല .എന്നാല്‍ ഇന്ത്യക്കാരായ 2 പേർ 

ബഹിരാകാശത്തേയക്ക് യാത്ര ചെയ്തു. രാകേഷ് ശർമ്മയും, 

കല്‍പനാ ചൗളയും. 1984 ഏപ്രിലില്‍  

റഷ്യ൯ ബഹിരാകാശ വാഹനമായസോയൂസ് ടി=11 ലാണ്  

രാകേഷ് ശർമ്മ ശൂന്യാകാശത്തിലെത്തിയത്.പഞ്ചാബിലെ 

പട്യാലയില്‍ ജനിച്ച അദ്ദേഹം വ്യോമസേനാ ഉദ്യോഗസ്ഥ-

നായിരുന്നു.അശോകചക്ര ബഹുമതി ലഭിച്ചു.ഹരിയാനയിലെ

 കർണാലില്‍ ജനിച്ച കല്‍പ്പനാ ചൗള ബഹിരാകാശ യാത്ര 

നടത്തിയ ആദ്യ ഏഷ്യ൯ വനിതയാണ്.  അമേരിക്ക൯ ബഹി
രാകാശ കേന്ദ്രമായനാസയില്‍ ജോലി ചെയ്തിരുന്ന കല്‍പ്പനാ 

ചൗള 1997-ല്‍  ആദ്യ  ബഹിരാകാശ യാത്ര നടത്തി.

     2003-ല്‍ വീണ്ടും ഡിസ്കവറി എന്ന പേടകത്തില്‍  ബഹിരാ
കാശത്തെത്തിയെങ്കിലും മടക്കയാത്രയില്‍നിമിഷങ്ങൾമാത്രം  
ബാക്കിയിരുന്നപ്പോൾ പേടകം കത്തിയമർന്ന് 

കല്‍പ്പനാ ചൗള ദീപ്തമായ ഒരോർമ്മ മാത്രമായി............

                                                                  എന്‍ഷാലോമിയ
                                                                  പൂര്‍വ്വ വിദ്യാര്‍ത്ഥിനി

           ഒാർമകൾ
മധുരമീ ഒാർമകൾ ഹൃദയമാം   

വീണയിൽ-
മധുരീത ഗാനം മീട്ടുന്നു

കാലത്തി൯ യാത്രയിൽ , 
ഋതുഭേദങ്ങളിൽ
നഷട്മായെനിക്കെ൯ പ്രിയബാല്യകാലം
കുട്ടിക്കുറുമ്പുകൾ കാണിച്ചകാലം

കൊച്ചു പ്രഹരങ്ങൾ സമ്മാനിച്ചു.....
നൊമ്പരം തീരാതെ വിങ്ങിക്കരയുമ്പോൾ
അമ്മത൯ സ്നേഹചുംബനങ്ങൾ സാന്ത്വനമായതും
ഉണ്ണിപ്പുരയും മണ്ണപ്പവും
കണ്ണിമാങ്ങത൯ ചുടുചുനയും

എല്ലാം ഇന്നോർമകൾ മാത്രമായി......

                        ഷോണ്‍ ജോ കരോൾ 

                                        പൂര്‍വ്വ വിദ്യാര്‍ത്ഥിനി

കഥപറയും ഒാല‍‍ഞ്ഞാലിയും പുഴയും....
ഒഴുകും പുഴ മേലെയിരുന്ന്
എങ്ങെങ്ങോ യാത്ര തിരിക്കും
പൂപ്പാടും ഒാലഞ്ഞാലി
പോരാമോ എ൯ കൂടെ                        

വന്നാല്‍ ഞാവല്‍പ്പഴം നല്‍കാല്ലോ....

                  
                    കളകളരാഗം മീട്ടും കാട്ടാറി൯ 

                    തണുത്തൊരു സ്പർശം സംഗീതം.

                    അമ്മ ത൯ സ്നേഹവാത്സല്യങ്ങൾ ത൯ -

                    ലീലാവിലാസങ്ങൾക്കൊപ്പം നടനമാടും

                   കൊച്ചു സന്യാസിനി വരികയെന്‍

                   വസന്താരാമത്തില്‍.

കടപുഴകി ഒഴുകി വീണ മരങ്ങളും 
കെട്ടിടാവശിഷ്ടങ്ങളും
ആരോരുമറിയാതെ ഒഴുകുന്ന നേരം
എവിടെന്നോ പറന്നെത്തും ഒാലഞ്ഞാലി
വന്നാലും വേഗം ഞാ൯ തരാം

                                                                      ജീസ്മോൾ.പി.വൈ.

                                                                               പൂര്‍വ്വ വിദ്യാര്‍ത്ഥിനി

ചിക്കിച്ചികയുന്നവര്‍ .....
അവരുടെ  കഴി‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍ഞ്ഞകാലം  ഇന്നലെകൾ  മാത്രമാണ്. മുന്‍പൊക്കെ  
അല്ലെങ്കിൽ പ‍‍‍ണ്ടൊക്കെ  എന്നു  പറഞ്ഞോര്‍മ്മിക്കാനുളള  ഒരു ഭൂത
കാലം അവര്‍ക്കില്ല  അമ്പിളിമാമനെ കാണാതെ ആയിരത്തൊന്നു 

രാവുകൾ കേൾക്കാതെ ,  POGO  യിലൂടെ അകത്താക്കിയ ചോറു 

രുളകളും,ചിപ്സും, നൂഡിൽസുമാണ്  അവരുടെ  പൊണ്ണത്തടി. Alice 

in  wonderland  അവര്‍  വായിച്ചറി‍‍ഞ്ഞിട്ടില്ല;കണ്ടു ഭ്രമിച്ചതല്ലാതെ 
വായനശാലകളിലെ  മാറാലകൾ  വളർന്ന് ഇത്തിരിപ്പെട്ടിയിലെ 

വെളിച്ചത്തിന് വഴിമാറി .പളളിക്കൂടനാട്ടുവഴികളിലൂടെയുളള കുട്ടി 
സംഘങ്ങളുടെ മാവിലെറിയും കുട്ടിയും കോലുംകളിയും അവർ 

ക്കന്യമാണ്.അവർ ടിവിയില്‍ ക്രിക്കററ് കണ്ടു വീടിനകത്തിരുന്ന് 

വിരലുകൾ കൊണ്ട് ക്രിക്കററ് കളിച്ചു. മുറ്റത്തുപറന്നെത്തുന്ന 

കാക്കളോട് എന്തുചോദിക്കണമെന്ന് അവർ പഠിച്ചില്ല.എന്തിനധികം  

അവര്‍ കാക്കകളെ കണ്ടതു തന്നെയില്ല.അവരുടെ  പ്രഭാതങ്ങളെ  

വിളിച്ചുണര്‍ത്താന്‍ വന്ന ദിനപത്രങ്ങളോട്  അവര്‍ മുഖം തിരിച്ചു. 

MORNING WALK  ഉം  MULTIGIM ഉം കൂട്ടുകാരായി.  

സ്വപ്നം കാണാ൯ അവര്‍ക്കറിയില്ല. ആഗ്രഹങ്ങളെമാക്കാനുളള

വ്യർത്ഥമായ  കിതപ്പുകൾ  മാത്രം.  കിതച്ചു  തളർന്ന്  വീഴുമ്പോൾ  
തിരിഞ്ഞുനോക്കി  അയവിറക്കി  ആശ്വസിക്കാനവര്‍ക്ക്  തരിശായ  

ഇന്നലെകൾ മാത്രം. പാവങ്ങൾ!ഫലഭൂയിഷ്ഠമായ  ഒരു  ഭൂതകാലം  

ഇല്ലാത്തവർ!!

പിന്നെ ഇപ്പോൾ എന്താണവർ  ചികയുന്നത് ? ഭാവിയോ?  

ചിക്കിച്ചികയുന്ന അവരെ നോക്കിഅമ്മക്കോഴികൾ പറയേണ്ടത്.      

                  “മക്കളെ  അമ്മചിക്കിച്ചികഞ്ഞു  തരാം.  നിങ്ങൾ  

തലയുയർത്തി  വളരൂ ;  മുഖമുയർത്തി, മുകളിലേക്കുനോക്കി, 

ചുറ്റുപാടുംനോക്കി, ലോകത്തെ അറിഞ്ഞ്  ആപത്തുകൾ  കണ്ടറിയു. 
വളർന്നു കഴിയു൩ോൾ അനുഭവപാഠങ്ങളാലും വിനയത്താലും നിങ്ങളുടെ  

തലകുനിയട്ടെ. ചിക്കിച്ചികയൽ  അപ്പോൾ  മതി”.

                               എങ്ങോട്ടാണെങ്ങോട്ടാണീയാത്ര ?

ബീന ജോസ്
ബയോളജി അദ്ധ്യാപിക                

സെന്റ്.മേരീസ് എച്ച്.എസ്
ചെല്ലാനം

   കൂട്ടിന്   കൂട്ടായ    തത്തമ്മ
 തത്തമ്മപ്പെണ്ണേ  വാ......

കൂട്ടുകൂടാന്‍  വാ......
പാലും   പഴവും  തരാം

സ്നേഹത്തിന്‍ മലരുണ്ണാന്‍  വാ......

                        [തത്തമ്മപ്പെണ്ണേ]
ആകാശം  ചുറ്റി   നടക്കാം

പൂന്തേന്‍   തിന്നു   രസിക്കാം

സ്നേഹത്തിൽ   കൂട്ടുകൂടാന്‍  വാ.....

                                            [തത്തമ്മപ്പെണ്ണേ]

 കാറ്റായി   പുഴയായി   ലോകം  മുഴുവന്‍
ചുറ്റി നടക്കാം  കൂട്ടിനു   നീയുണ്ടല്ലോ
എനിക്ക്  കൂട്ടായി  എന്നും

നീ  എന്നും   ഉണ്ടല്ലോ........

                               [തത്തമ്മപ്പെണ്ണേ]

                                                      
                                           അനീറ്റ സെബാസ്റ്റ്യന്‍

                                            പൂര്‍വ്വവിദ്യാര്‍ത്ഥിനി

                                മഴയോ മഴ

    

            

മഴയെ മഴയെ വന്നാലും
    ചടപട ചടപട പെയ്താലും
             എന്നുടെ കൂടെ വന്നാലും
 വാനിന്‍ മടിയില്‍  ഇരുന്നാലും

ഇടവപ്പാതിയുമായ് വന്നോ നീ
   കവിളിലൊരുമ്മ തന്നോ നീ
                    കള്ളച്ചാരേ പോന്നോളൂ ......
   വേഗം വേഗം പോന്നോളൂ.....
              പൊടി പൊടി പൊടിയായ് പോന്നോളൂ
                         എന്‍ പ്രിയ തോഴാ വന്നോളൂ
              കള്ളച്ചാരേ പോന്നോളൂ
                                   വേഗം വേഗം പോന്നോളൂ......

                                      ജെസ്നി സെലിന്‍ വി.എ.
                                      പൂര്‍വ്വ വിദ്യാര്‍ത്ഥിനി

  എന്റെ വിദ്യാലയം

ഈ കടലോര ഗ്രാമത്തിന്റെ മുഴുവന്‍ സ്പന്ദനങ്ങളും ഏറ്റു വാങ്ങി 

ഗ്രാമമദ്ധ്യത്തില്‍ തലയുയര്‍ത്തി നില്‍ക്കുന്ന എന്റെ വിദ്യാലയം ശതാബ്തിയുടെ 

പടിവാതില്‍ക്കല്‍    എത്തിയിരിക്കുകയാണ്. പരിശുദ്ധ മാതാവിന്റെ നാമധേയത്തിലുള്ള 

ഈ സരസ്വതീക്ഷേത്രത്തിനു് ഏറ്റുപറയാന്‍ എന്തെല്ലാം കഥകളാണുണ്ടാവുക?

സ്വപ്നങ്ങളുടെ, പ്രതീക്ഷകളുടെ , മോഹങ്ങളുടെ, മോഹഭംഗങ്ങളുടെ,ആശനിരാശകളുടെ

ഒത്തിരി ഒത്തിരി കഥകള്‍. 

                                        ഇവള്‍ പകര്‍ന്നു കൊടുത്ത വിജ്ഞാന വെളിച്ചവുമായി

ജീവിതത്തിന്റെ വിവിധ തുറകളിലേക്കിറങ്ങിയവര്‍ ...........ഭരണനിര്‍വ്വഹണ മേഖലകളില്‍ 

തുടങ്ങി  തികച്ചും സാധാരണമായ ജീവിതാന്തസ്സുകളിലും വ്യക്തിമുദ്ര പതിപ്പിച്ചവര്‍.......

അങ്ങനെ ഒാര്‍ത്തു വയ്കക്കാന്‍ ,താലോലിക്കാന്‍ എത്ര സുന്ദര മുഹൂര്‍ത്തങ്ങള്‍............

ഇന്ന്  ഒാരോ ദിനവും നിരവധിയായ പ്രതിസന്ധികളിലൂടെ കടന്നു പോകുമ്പോള്‍

കഴി‍ഞ്ഞു പോയ നല്ല നിമിഷങ്ങളുടെ മധുരിക്കുന്ന ഒാര്‍മ്മകളുമായി നമുക്ക്  ഈ 

സരസ്വതീ ക്ഷേത്രത്തെ ചേര്‍ത്തു പിടിക്കാം.......നെഞ്ചേറ്റാം...............

 

 

              മിനി കെ.ജെ
              സെന്റ്.മേരീസ് എച്ച.്എസ്.ചെല്ലാനം

17                                                               സെന്റ്.മേരീസ് എച്ച്.എസ്.ചെല്ലാനം



നിന്‍ വരവില്‍ ഞാന്‍ ആനന്ദിച്ചു

കണ്ണീര്‍ നിറഞ്ഞുനിന്നിരുന്നു മനതാരില്‍
                                    കാര്‍മേഘവും.....

നീ വന്നു കുളിര്‍ കാറ്റായ്, മഴയായ്, സാന്ത്വനമായ്......

പാടാന്‍ വരികളില്ല....മഴയുടെ താളം, കിളിയുടെ ഈണം..

എല്ലാം എനിക്കൊരു പോലെ............മഴയോടൊപ്പം ആടിത്തിമര്‍ക്കാന്‍

എനിക്കുമുണ്ടൊരു മോഹം........നിന്റെ വരവെനിക്കാനന്ദമായ്.....

നിന്റെ തിരിച്ചു പോക്ക് തീരഷ്ടവും.........

എങ്കിലും നിന്നെ തടയാന്‍ എനിക്കാവില്ല....................

മഴതന്‍ കാന്തിയില്‍ മുങ്ങിനിവര്‍ന്ന് ഭൂമി....മേഘത്തേരുകള്‍.....

ഇനിയും എന്നാണണയുക......എന്നാണു കാണുക..... വരുമോ.....

തഴുകാന്‍........തലോടാന്‍.......എന്തേ നീ വൈകുന്നു........
     
                                              എന്‍ പ്രിയ തോഴി.
                                                            
                                                        ഗര്‍ഷ മഞ്ജു

                                                                                 പൂര്‍വ്വ വിദ്യാര്‍ത്ഥിനി              

മുഖ പുസ്തകത്തിനു പിന്നില്‍

ഇന്ന് ഏറെ പ്രചാരമുള്ള സോഷ്യല്‍ മീഡിയയാണ് ഫേസ് ബുക്ക്.

   ഫേസ് ബുക്ക് ഉപയോക്താക്കളുടെ എണ്ണം അനുദിനം വര്‍ദ്ധിച്ചു വരികയുമാണ്.

 ഫേസ് ബുക്ക് എക്കൗണ്ട് ഒരു പ്രസ്റ്റീജ് ഇഷ്യു‍വായി കരുതുന്നവരാണ് ഇന്ന് ഭൂരിഭാഗം 

 മലയാളികളും. ഒൗദ്യോഗിക ചുമതലകള്‍ക്കിടയിലും ഫേസ്‍ബുക്കില്‍ സമയം 

ചിലവഴിക്കുന്നവര്‍ ഏറെയാണ്.ഏതൊരു സാങ്കേതികതയ്ക്കും എന്നതു പോലെ ഇതിനും 

നന്മ തിന്മകളുടേതായ രണ്ടു മുഖങ്ങളുണ്ടെന്നത് നാം വിസ്മരിക്കരുത്.

                            ലോകത്തിന്റെ ഏതു കോണിലേക്കും ഏതു തരക്കാരിലേക്കും

സുഹൃദ് ബന്ധത്തിന്റെ വ്യാപ്തി വര്‍ദ്ധിപ്പിക്കാമെന്നതും വൈവിദ്ധ്യമാര്‍ന്ന മൂല്യങ്ങളും

സംസ്ക്കാരങ്ങളും അടുത്തറിയാന്‍ സഹായിക്കുന്നു എന്നതും ഇതിന്റെവലിയ 

നേട്ടമാണ്.പഴയകാല സുഹൃത്തുക്കളെ തിരഞ്ഞു പിടിക്കുന്നതിനും അറ്റു പോയ

സൗഹൃദത്തിന്റെ കണ്ണികള്‍ വിളക്കിച്ചേര്‍ക്കുന്നതിനും അവസരമൊരുക്കുന്നതിനൊപ്പം 

വികാര വിചാരങ്ങള്‍ പങ്കു വയ്ക്കുന്നതിനും ഫേസ് ബുക്ക് വേദിയൊരുക്കുന്നു.

ക്രിയാത്മകമായ സര്‍ഗ്ഗസംവാദനത്തിന് ചുക്കാന്‍ പിടിക്കാന്‍ ഈ കൂട്ടായ്മക്കു കഴിയുന്നു

എന്നതും എടുത്തു പറയേണ്ടതു തന്നെ.
                                                     
                            പക്ഷെ നമ്മുടെ വിലയേറിയ നിമിഷങ്ങള്‍ യാതൊരു മൂന്‍വിധിയു

മില്ലാതെ ഫേസ് ബുക്ക് ഉപയോഗത്തിനായി മാറ്റി വയ്ക്കുമ്പോള്‍ ഒാര്‍ക്കുക, നാം പതിയെ

പതിയെ ഈ സോഷ്യല്‍ മീഡിയയുടെ അടിമകളാകുകയാണ്. വ്യാജപ്രൊഫൈലുകളീ

ലൂടെ ചതിക്കുഴികള്‍ ഒരുക്കി കാത്തിരിക്കുന്നവര്‍, നമ്മുടെ ജീവിതം തച്ചുടയ്ക്കാന്‍ പോന്ന

           കരുത്തുമായി  പതിയിരിക്കുന്ന രാക്ഷസക്കണ്ണുകള്‍, നമ്മുടെ സ്വാകാര്യതകള്‍ക്കു

മേല്‍ ചിറകു വിടര്‍ത്തി വിലസുന്ന അപരന്റെ സ്വാര്‍ത്ഥത ........ഒരാളെ ആത്മഹത്യ

യിലേക്കുവരെ കൊണ്ടെത്തിക്കാവുന്ന തരത്തില്‍ ഫേസ് ബുക്കും മറ്റു സോഷ്യല്‍

മീഡിയകളും പതിയിരിക്കുമ്പോള്‍ വിവേകത്തോടെ പ്രവര്‍ത്തിക്കുക മാത്രമാണ് 

ഏക പോംവഴി. നമ്മുടെ ജീവിതം നമ്മുടെ സ്വന്തമാണ്....അതു് മറ്റുള്ളവര്‍ക്കു പന്താ

ടാനുള്ളതല്ലായെന്ന് തിരിച്ചറിഞ്ഞ് കരുതലോടെ മുന്നേറാന്‍ .......സദാ ജാഗരൂക

രായിരിക്കാന്‍ നമുക്ക് കണ്ണും കാതും തുറന്നിരിക്കാം.

  മിനി കെ.ജെ
 സെന്റ്.മേരീസ് ചെല്ലാനം.

              വിദ്യാലയം

ആദ്യമായക്ഷര മുത്തിന്‍ നറുമണം
                        പകര്‍ന്നു തന്നതെന്റെ വിദ്യാലയം

   ആദ്യമായെന്‍ മികവുകള്‍ തെളിയിച്ച
                    പൂമരത്തണലെന്റെ വിദ്യാലയം

 നന്മ തിന്മകള്‍ വേര്‍ തിരിച്ചറിയാന്‍
                 പഠിപ്പിച്ചതെന്റെ വിദ്യാലയം

നല്ല കൂട്ടുകാരെ കാട്ടിത്തന്നതും   
                          വായന തന്‍ലോകം തുറന്നു തന്നതും

         അരുമയാം  എന്റെയീ വിദ്യാലയം

ഒരു കൊച്ചു പൂങ്കാവനം എന്നുമെന്റെയീ
വിദ്യാലയം

                            നിത്യ ഐ.ആര്‍.
                           പൂര്‍വ്വ വിദ്യാര്‍ത്ഥിനി

                                   മഴയോ മഴ

മഴയെ മഴയെ വന്നാലും
ചട പട ചട പട പെയ്താലും
വാനിന്‍ മടിയിലിരുന്നാലും
ഇടവപ്പാതിയുമായ് വന്നോ നീ
കവിളിലൊരുമ്മ തന്നോ  നീ
കള്ളച്ചാരേ പോന്നോളൂ
വേഗം വേഗം പോന്നോളൂ
എന്‍ പ്രിയതോഴാ വന്നോളൂ
കല്ലച്ചാരേ പോന്നോളൂ
വേഗം വേഗം പോന്നോളൂ......

ജെസ്നി സെലിന്‍
പൂര്‍വ്വ വിദ്യാര്‍ത്ഥിനി

എന്റെ കേരളം
പച്ചപി‍ടിച്ചൊരു നാടല്ലോ 

 നമ്മുടെ കേരള നാട്.

 മാവേലിവാണൊരു നാടല്ലോ,ഇത്-

പാവനപുണ്യമാ൦ നാട്.

                   

          വീരപഴശ്ശിത൯ കഥകളുറങ്ങും

പാവനമാമൊരു നാട്.

               പരമപവിത്രമാ൦ നാടല്ലോ,ഇത്-

     മലയാളഭാ‍‍ഷത൯ വീട്.
കൂകും പാടും കോകിലവും
നൃത്ത൦ വയ്ക്കും മയിലുകളും
കാടും പുഴയും കാട്ടാ‍‍‍റുകളും

തിങ്ങി നിറഞ്ഞൊരു നാട്.
പുഞ്ചപ്പാടം നിറ‍‍‍ഞ്ഞുനില്‍ക്കും
നിത്യഹരിതമാം നാടാണേ

നെല്‍കതിരുകള്‍ കൊത്താനെത്തും

 പച്ചതത്തക്കൂട്ടമുള്ള നാട്.
കലപിലകൂട്ടുംഖേചരവും
കളകളമൊഴുകും അരുവികളും
നാണിയ ശബളിതമാണീ കേരളം

മ‍‍‍ഞ്ജിമയോടെ വിളങ്ങൂ.

                                                ഗര്‍ഷ മഞ്ജു

                                                 പൂര്‍വ്വ വിദ്യാര്‍ത്ഥിനി

പൂനിലാവ്
ആരോമലാകും പൂമേനി
നിദ്രയിലായിരിക്കും നിനക്ക്

കാവലായി പൂനിലാവുണ്ട്.
പ്രഭാതമായാല്‍ നിന്നെ കാത്ത
പൂനിലാവിനെ നീ

അന്വേഷിക്കാറുണ്ടോ?
സന്ധ്യ മയ‍ങ്ങി കഴിയുമ്പോൾ
നിന്നെ പേടിപ്പിക്കുന്ന വിധം
അന്ധകാരം വന്നു മൂടുമ്പോൾ
മിന്നിമിന്നി വന്ന മിന്നാമിന്നുകൾ

നിനക്കായി കാവലിരിക്കുന്നു.
പ്രഭാതമായാല്‍ നിന്നെ കാത്ത

മിന്നാമിനുങ്ങുകളെ നീ അന്വേഷിക്കാറുണ്ടോ?
ഏകയായ് നീ ഇരിക്കുമ്പോൾ
നിന്നെ നോക്കി ചിരിക്കുന്നു പൊ൯ താരങ്ങൾ
പ്രഭാതമായാല്‍ നിന്നെ നോക്കി മന്ദസ്മിതം 

തൂകിയ പൊ൯ താരങ്ങളെ അന്വേക്ഷിക്കാറുണ്ടോ?

പുലരി വിടർന്നപ്പോൾ നീ അവയെ നോക്കിച്ചിരിച്ചു..

                                                                          ജീസ് മോള്‍

                                                                           പൂര്‍വ്വ വിദ്യാര്‍ത്ഥിനി

                പഴഞ്ചൊല്ലുകൾ
മഴ
കുംഭത്തിൽ  മഴ പെയ്താൽ  കുപ്പയിലും  മാണിക്യം.

മകരത്തിൽ  മഴ  പെയ്താൽ   മലയാളം  മുടിയും.

ചിങ്ങത്തിൽ   മഴ  ചിണുങ്ങി  ചിണുങ്ങി.

                                                    ഒാണം
                                                      കാണം  വിറ്റും  ഒാണം  ഉണ്ണണം.

                                                      ഒാണത്തിനിടയിൽ   പുട്ടുകച്ചവടം.

                                                      ഒാണം  വന്നാലും  ഉണ്ണിപിറന്നാലും കോരന്

                                                     കുമ്പിളിൽ   തന്നെ  കഞ്ഞി.

ഒരുമ
എെക്യമത്യം  മഹാബലം.   

ഒത്തുപിടിച്ചാല്‍   മലയും   പോരും.
ഒരുമയുണ്ടങ്കില്‍    ഉലക്കമേലും   കിടക്കാം.   

                                            നിഖില്‍.എസ്
                                            പൂര്‍വ്വ വിദ്യാര്‍ത്ഥി

ദേശീയഗാനത്തിന്റെ മലയാള തർജ്ജിമ

ജനഗണമന.........
സർവ  ജനങ്ങളുടേയും    മനസ്സിന്റെ    അധിപതിയും

നായകനുമായവനേ ,  ഭാരതത്തിന്റെ   ഭാഗ്യം   വിധാനം

ചെയ്യുന്നവനേ   ജയിച്ചാലും . പഞ്ചാബ് ,സിന്ധ് ,  ഗുജറാത്ത്

മഹാരാഷ്ട്ര ,ദ്രാവിഡം ,  ഒറീസ ,  ബംഗാൾ  പ്രദേശങ്ങളും
ഇൻഡ്യൻ    മഹാസമുദ്രത്തിലെ   കുതിച്ചുയരുന്ന
തിരമാലകളും   അവിടുത്തെ   അനുഗ്രഹത്തിനു വേണ്ടി

പ്രാർത്ഥിക്കുന്നു.  സർവജനങ്ങൾക്കും   മംഗളം

പ്രദാനം    ചെയ്യുന്നവനേ   ജയിച്ചാലും......

                                                     സമ്പാ :അഡ്‍വിന്‍ ആന്റണി

                                                        പൂര്‍വ്വവിദ്യാര്‍ത്ഥി

കാറ്റ്
കാറ്റടിക്കുന്നു കുളിർകാറ്റടിക്കുന്നു

സ്നേഹത്തി൯ കാറ്റടിക്കുന്നു
അനുരാഗ കാറ്റ് സ്നേഹത്തി൯ കാറ്റ്

കവിതകളിലൂടെ ഒഴുകുന്ന കാറ്റ്

 അഴകുളെളാരുകാറ്റ് സ്നേഹത്തി൯ കാറ്റ്

കാറ്റടിക്കുന്നു കുളിർകാറ്റടിക്കുന്നു....

അഞ്ജു പി.ജെ.
പൂര്‍വ്വ വിദ്യാര്‍ത്ഥിനി

അഴകി൯െ  കേരളം
മനസ്സിന്റെ കോവിലില്‍ തിരിയിട്ടു നില്‍ക്കുന്ന
അഴകി൯െ ദീപമാം എ൯ കേരളം
പൂക്കളും പുഴകളും മരങ്ങളുമായെന്നും
തളിരിട്ടു നില്‍ക്കുമെ൯ കേരളം
കലയുടെ നിറകുടമെ൯ കേരളം
അഴകി൯െ മണിദീപമെന്റെ കേരളം
എന്നും നന്മകൾ പൂക്കുമെ൯ കേരളം
എന്നെ ഞാനാക്കിയ കേരളം
എന്നെ പാലൂട്ടി വളർത്തുമെ൯ കേരളം

ഹിന്ദുവും,ക്രിസ്ത്യനും,മുസല്‍മാനും ചേർന്നെന്നും 
സ്നേഹത്തില്‍ വാഴുമെ൯ കേരളം
കേരവൃക്ഷത്തിന്റെ താഴ്വരയീ നാട്
കേളീകദംബം പൂക്കുമെ൯ കേരളം
അഴകിന്റെ ദീപമാം എ൯ കേരളം

                                                            അക്സയ 

                                                            ക്ലാസ്സ് 8 ബി

പരുന്ത്
വട്ടം വട്ടം ആകാശത്തില്‍
പാറിമടക്കും പരുന്തച്ച൯
കോഴിക്കു‍ഞ്ഞിനെ കട്ടെടുത്തു
പാറി നടക്കും പരുന്തച്ച൯
തളളക്കോഴിത൯ കണ്‍തട്ടാതെ 
പാറിനടക്കും പരുന്തച്ച൯

 കൂട്ടരോടൊത്ത് വിലസി
നടക്കും പരുന്തച്ച൯
വട്ടം വട്ടം ആകാശത്തില്‍ 
പാറിനടക്കും സൂത്രക്കാര൯
പരുന്തച്ച൯....  .....   ........

                                                                 അസ്ന ജോസഫ്
                                                                  ക്ലാസ്സ്  9 എ

                                                                       വണ്ടേ 
                       വാ
.....
വണ്ടേ വണ്ടേ നീവരുമോ
പാലും പഴവും നല്‍കാം ഞാ൯
വണ്ടേ വണ്ടേ നീവരുമാേ
തേനും കനിയും നല്‍കാം ‍ഞാ൯
വണ്ടേ വണ്ടേ നീവരുമോ
ചോറും കറിയും നല്‍കാം ‍ഞാ൯

                                              വിവേക്

                                               ക്ലാസ്സ്  9 എ

        എ൯െറ അമ്മ
എ൯ മുറ്റത്തെ ദീപം എന്നമ്മയല്ലോ

വിളക്കായ് എന്നും കാണും എന്നമ്മ-

യെന്നരികില്‍ തണലായ് എന്നുമുണ്ട്.
സ്നേഹാമൃത് തന്നെന്നെ എന്നെന്നും
പരിപാലിക്കുമെന്നമ്മ ത൯ സ്നേഹത്തെ

എന്നും നീ കാക്കണേ ദെെവമേ നീ.
മാതൃവാല്‍സല്യത്തി൯ മാതൃകയാണെന്നമ്മ
നന്മ ത൯ നിറകുടമാകുമെ൯ 

ദേവതയാകും പൊന്നമ്മ.
അറിവി൯െറ പാതയില്‍ എന്നും വിളങ്ങാ൯
കണ്ണില്‍ നിറയും മിഴിനീരുമായി
എന്നും നിനക്കായി പ്രാർത്ഥിക്കുന്നു....,,....
                                                           ലെര്‍ബിന്‍
                                                            ക്ലാസ്സ്  9 എ

ചിതറിയ ചില്ലിലെ ജീവിതങ്ങൾ
അറിയില്ലെനിക്കിന്നെന്ത-
നെതിരെയെന്‍ തൂലിക
ചലിപ്പിക്കണമെന്തെന്നാല്‍

ഇന്നീയമ്മയാം ഭൂമിതന്നാഴ-
ത്തിലേക്ക്  നോക്കുകില്‍

                 ഇല്ല- ഇല്ല കൺനനയ്ക്കാത്ത 
രംഗങ്ങൾവഴിയോരത്തെ നിണത്തുളളി
കൾ ത൯വഴികൾ പിന്തുടരവെ കണ്ടൂ 
ഞാ൯തരിശുനിലത്തെ ചിതറിയ 

കുപ്പിച്ചില്ലുകൾനിണംമണുക്കുമൊരാ-

കുപ്പിച്ചില്ലുകളില്‍ ധ്വനിക്കൂ-

വത്രേ, പ്രാണവേദന തന്‍
ഹൃദയഗദ്ഗ ഇവർ തന്നകാല 

മൃത്യുവാല്‍ ഒട്ടിയ വയറില്‍ താളഭേദം-
 തീർക്കും കു‍‍ഞ്ഞുകരങ്ങൾ!

                                              അലിയ വി.ജെ
                                               ക്ലാസ്സ് 10 സി

മഴ  വന്നപ്പോൾ
ഇടിയും  മഴയും   വന്നപ്പോൾ

 തവളകൾ   ചാടി   രസിക്കുന്നു.
കാറ്റും   മഴയും  വന്നപ്പോൾ

കുട്ടികൾ  ചാടി   കളിക്കുന്നു.
മിന്നലും   മഴയും   വന്നപ്പോൾ

വലിയവർ പേടിച്ചോടുന്നു.
പുഴയും  കിണറും  നിറയുമ്പോൾ

മനസ്സിൽ   നിറയെ  സന്തോഷം.

മരിയ സനീഷ
ക്ലാസ്സ് 9 എ

                          

33                                                               സെന്റ്.മേരീസ് എച്ച്.എസ്.ചെല്ലാനം



                                                

   
            പുഴ

മലയിൽ നിന്നും കുതിച്ച്  വരുന്നീ പുഴ
പാറയിൽ തട്ടി തുളളി കളിച്ചു വരുന്നീ പുഴ
മലയും കാടും താണ്ടി വരുന്നീ പുഴ
നീണ്ടു നിവർന്നു പരന്നു കിടക്കുമീ പുഴ
കളകളം പാടി ഒഴുകി എത്തുമീ പുഴ
കടലിനോടടുക്കുമീ പുഴ

പ്രകൃതിയെ മനോഹരമാക്കുമീ പുഴ.                

                                                 മിഥുല്‍ എം.എം

                                                 ക്ലാസ്സ് 8 എ

കുട്ടിയും
കുയിലും
നീലക്കുയിലേ
പൂങ്കുയിലേ 
അല്പനേരം നില്‍ക്കാമോ 
നിന്നോടിത്തിരി കാര്യങ്ങൾ 
ചോദിച്ചീടില്‍ പറയാമോ 
കറുത്തു മിന്നണ കുപ്പായം 
തുന്നിയതാരാ പറയാമോ 

വനാന്തരത്തിലുമാകാശത്തിലും
എങ്ങും മാധുരി പൊഴിയുന്നു 
പതിവായിട്ടീ ഗാനങ്ങൾ
പാടിപ്പോകുവതെവിടെയ്ക്കോ
മാധുരിയൂറും നാദങ്ങൾ

പാടാനാരു പഠിപ്പിച്ചു .

                                                   അബീന

                                                 ക്ലാസ്സ്  8 എ

എന്റെ നാട്
മലകളും പുഴകളും വയലുകളും
ചുറ്റിക്കിടക്കുന്ന   എ൯െറ    നാട്
മാവേലി   തമ്പ്രാന്റെ   സ്വന്തം  നാട്
ഇന്ന്  ജനകീയ  ജേതാക്കൾ  ഭരിക്കും നാട്
എത്ര  സുന്ദരമെന്‍ നാട്
പരശുരാമരുടെ  മഴുവാൽ  പിറന്ന  നാട്
എന്തൊരു  സുന്ദരമെന്‍  നാട്
മലയാളി  വസിച്ചിടും  എന്റെ നാട്

കേരളമെന്നൊരു   പുണ്യനാട്.

                                      അതുല്യ

                                      ക്ലാസ്സ് 10 ബി

പ്രഭാതം
ഉണരൂ   ഉണരൂ  പ്രഭാതമേ. . .
തെളിയൂ  തെളിയൂ   പ്രകാശമേ
സൂര്യദേവാ  സൂര്യദേവാ
ഉണരൂ  അഗ്നി   ജ്വാലയായ്
പ‍ഞ്ഞിക്കെട്ടുകൾ പോലേ മേഘ

ജോതിസ്സുത൯   പ്രകാശമേകൂ.
പൊഴിയും  മഞ്ഞു   തുളളികൾ 
തെട്ടുണർത്തിയ   പുഷ്പത്തിൽ
പുഞ്ചിരി   തൂകിയ  ഇതളുകളും
ഒന്നൊന്നായ്    വിടരു൩ോൾ
തെന്നിത്തെന്നിവന്നൊരു  മാരുതന്‍
പുഷ്പത്തിൽ   കുളിരേകിപ്പോയ്
കളകളംപ്പാടി  കായലലകൾ
കുയിലുകൾ  ഒപ്പം  ശ്രുതിമീട്ടി
പച്ചപുതപ്പു  വിരിച്ച   വയലിൽ
ചാരുത വന്നു    ചിരിതൂകി
ഉണരൂ  ഉണരൂ  പ്രഭാതമേ

നി൯  മടിത്തട്ടിൽ മയങ്ങാംഞാ൯.                         മറീന

                                                                         ക്ലാസ്സ്  8 സി

                                          സമരം

         ഞെട്ടെല്ലാം  പൊട്ടി       

     മനുഷ്യ൯   പായുന്നതെങ്ങോട്ടാണോ

         മരണപ്പാച്ചിലിൽ   മനുഷ്യ൯

              ജീവിതം    മുടിപ്പിക്കുന്നു.
എന്തിനീ   പരക്കം   പാച്ചിൽ

  മനുഷ്യാ    നീ   കാണിക്കുന്നു

പണിയില്ല,  കൂലിയുമില്ല

ബോധമില്ല,  കൂരയുമില്ല
എന്നിട്ടും  ഒന്നിനുമാത്രം

കുറവില്ലീ  നാട്ടിൽ   എന്നും
എപ്പോഴും   സമരം   തന്നെ

   അന്നും ഇന്നും ഈ നാട്ടിൽ.

 

                             ഐശ്വര്യ
                                                   പൂര്‍വ്വ വിദ്യാര്‍ത്ഥിനി  

പുണ്യഭാഷ
മലയാളമാണെന്റെ  ജന്മഭാഷ
മധുരമാണെന്റെ    ജന്മഭാഷ
ആരും കൊതിക്കും ഇൗ നർമം തുളുമ്പും
ലളിതമാം  ഭാഷയെന്‍   മലയാളം
അമ്മയാണെന്റെ മലയാളം
നന്മയാണെന്റെ  മലയാളം
ആദ്യമായ്  ചൊല്ലും വിളങ്ങുന്ന ഭാഷ
മലയാളമാകുമെന്‍  പുണ്യഭാഷ
വാക്കുകൾ  ഒാരോന്നു  ചൊല്ലി  തുടങ്ങി
വേഗം    പഠിച്ചുപോയ്  മാതൃഭാഷ
സ്വർണം  പോലെ  തിളങ്ങുന്ന  ഭാഷയിൽ
മുത്തു  പവിഴങ്ങൾ   കോർത്തിണക്കി 
സോദരേ  സോദരേ   കെെവണങ്ങൂ

എന്റെ പുണ്യമാം  ഭാഷയെ  കെെവണങ്ങൂ.

                                             റെമിയ

                                             ക്ലാസ്സ്  8 സി

അ                                                ഈ
മാതൃഭാഷ

           മാതൃഭാഷ ഇന്ന് ഏറെ വെല്ലുവിളികള്‍ നേരിടുകയാണ് . പെറ്റമ്മ
യായ മാതൃഭാഷ കൊണ്്ട നമുക്്ക ഒന്നും നേടാനില്ലായെന്ന്  മലയാളി ചിന്തിച്ചു  
തുടങ്ങിയിടത്ത്  മാതൃഭാഷ മെല്ലെ മെല്ലെ പിറകിലേക്കു തള്ളപ്പെടുകയായിരുന്നു . 
നാട്ടില്‍ നിന്നിട്ട് എന്തു നേടാനാണ് വിദേശത്തേക്കു കടന്നാലെ രക്ഷയുള്ളൂ എന്ന 
ചിന്താഗതി ഇംഗ്ലീഷ് ഭാഷയെ മുന്നിലേക്കു കൊണ്ടുവരികയായിരുന്നു.  കുട്ടികള്‍ക്്ക 
ഇംഗ്ലീഷ് വിദ്യാഭ്യാസ‍മാണ് അത്യാവശ്യം അല്ലാതുള്ളതെല്ലാം ചവറാണെന്ന 
കാഴ്ചപ്പാടോടെ രക്ഷിതാക്കള്‍ നെട്ടോട്ടം ഒാടിത്തുടങ്ങിയപ്പോള്‍ നമുക്കു നഷ്ടപ്പെട്ടു 
തുടങ്ങിയത്    നമ്മുടെ  നാടിന്റെ സംസ്ക്കാരമായിരുന്നു, പൈതൃകമായിരുന്നു. 
അക്ഷരങ്ങളും അക്കങ്ങളും കൈപ്പിടിയിലൊതുക്കിയപ്പോള്‍   അവര്‍ക്കു നഷ്ടമായത്
അവരുടെ ബാല്യം ആയിരുന്നു, അവരുടെ കുട്ടിത്തം ആയിരുന്നു . അതു കൊണ്ടു 
തന്നെ മാതൃഭാഷയെ മറന്ന കുട്ടികള്‍ പതിയെ  മാതാപിതാക്കളെ മറന്നു.......നാടും  
ആ നാട്ടുകാരും അവര്‍ക്ക് അന്യമായി. എനിക്്ക  മലയാളം വായിക്കിനും 
എഴുതാനും അറിയില്ലായെന്നു പറയുന്നതു ക്രെഡിറ്റായി കണക്കാക്കുന്ന പുതു 
തലമുറയെയോര്‍ത്ത് ചിലരെങ്കിലും ലജ്ജിതരായി.  അമ്മ എന്നു വിളിക്കുന്നതു 
നാണക്കേടായ മാതാപിതാക്കള്‍ മമ്മിയും ഡാഡിയുമായി. വിദേശത്തു നിന്ന് ഇറക്കു
മതി ചെയ്ത ഇ  അമ്മയെ സ്വീകരണ മുറിയിലിരുത്തി മാതൃഭാഷയെ 
ചായ്പ്പിലേക്കു തള്ളി ഞാനും നിങ്ങളും ആശ്വാസം കണ്ടെത്തി.

                        കാലത്തിന്റെ തികവില്‍ മാതൃഭാഷയുടെ ഉയര്‍ത്തെഴുന്നേല്‍പ്പു
ലക്ഷ്യമാക്കി പുതിയ കാഴ്ചപ്പാടോടെ പ്രാചകന്‍മാര്‍ ഉയര്‍ക്കുക തന്നെ ചെയ്തു.
കുണ്ടില്‍ വീണു കിടക്കുന്ന അമ്മ ഭാഷയെ കൈ പിടിച്ചുയര്‍ത്താന്‍ ദൃഢനിശ്ചയ
ത്തോടെ അവര് മുന്നിട്ടിറങ്ങിയപ്പോള്‍ ഭരണകൂടം അവര്‍ക്കൊപ്പം നിന്നു.ഊ 
മാതൃഭാഊ
ഷോന്നമനത്തിനായി പല പദ്ധതികളും ആവിഷ്ക്കരിക്കപ്പെട്ടു. 

                            ഭാഷാ സര്‍വ്വകലാശാല, ഭരണഭാഷ മലയാളം 
എന്നിങ്ങനെ മാതൃഭാഷയുടെ ഉന്നമനത്തിനായി നാം നടത്തുന്ന പരിശ്രമങ്ങള്‍ 
ലക്ഷ്യം കാണുമെന്ന് നമുക്കു പ്രത്യാശിക്കാം.
                                                                                       എല്‍സബത്ത് സി.വി.
                                                                                         മലയാളം അദ്ധ്യാപിക 

             പദപ്രശ്നം

1
കു മാ ര നാ

2
ശാ ന്‍

3 തി ര മാ ല 4 കു ടം

5 ര 6 മ ണ ന്‍ ന്ത 7 ശാ

ണ്ടാ ല 8 വി 9 ര ളം 10 അ

മൂ യാ  ദ്യ ണം 11 ദ യ

ഴം ളം താ 12 പാ ലം നം

വലത്തോട്ട്

1.മഹാകാവ്യം എഴുതാതെ മഹാകവി എന്നു വിളിക്കുന്നത് ആരെ?

3.ഒാളം എന്നാണ് ഈ വാക്കിനര്‍ത്ഥം?

4.വെള്ളം ശേഖരിക്കാന്‍ ഉപയോഗിക്കുന്നത്?

5.ചങ്ങമ്പുഴ എഴുതിയ വിലാപകാവ്യം ഏത്?

8 അപൂര്‍വ്വം എന്നാണ് ഈ വാക്കിനര്‍ത്ഥം?

11.കാരുണ്യം എന്നാല്‍?

12.-------------കടക്കുവോളം നാരായണ എന്നാണ് ചൊല്ല്.

                                        
താഴോട്ട്

2.കാളിദാസന്‍ എഴുതിയതാണ് ഈ നാടകം?

5.ഭീമനാണ് ഈ നോവലിലെ കഥാപാത്രം?

6.നമ്മുടെ മാതൃഭാഷ?

8.ഒരിക്കലും നശിക്കാത്ത ധനമാണിത്?

9.യുദ്ധം എന്നര്‍ത്ഥം വരുന്ന പദം?

10.യാത്ര എന്നാല്‍?

ഇടത്തോട്ട്

7.അശാന്തന്‍ എന്നാണ് ഇതിന്റെ വിപരീതം?

 12.വാമനന്‍ മഹാബലിയെ ചവിട്ടിത്താഴ്ത്തിയതിങ്ങോട്ടാണ്?

മിനി.കെ.ജെ
മലയാളം അദ്ധ്യാപിക
സെന്റ്.മേരീസ് എച്ച.്എസ്
ചെല്ലാനം

കടല്‍ക്കരയില്‍
ഒാടിയടുക്കും തിരമാലകളേ,

ഒാതുവതെന്തു വിശേഷങ്ങൾ?
കരകാണത്തൊരു
കടലിനുമക്കരെ

കരയുണ്ടോ, മറു കരയുണ്ടോ?

                     കരയെപ്പുണരും കുളിര്‍ ചൊല്ലി:

                      “കരയുണ്ടേ, വ൯കരയുണ്ടേ!

                        നിന്നെ പ്പോലെയൊരായിരമരുമകൾ

                         വന്നിടുമവിടെയുമെന്നെന്നും.”
വ൯കരയെല്ലാം തൊട്ടു തലോടി
പിന്നെയുമവിടെ ചെല്ല൩ോൾ

അക്കരെയുളളവരൊത്തു ക്കളിക്കാ-

നെന്നിലെയാശ , പകർന്നിടുമോ?

                                                   എ൯ഷലോമിയ എം.എ.
                                                 പൂര്‍വ്വ വിദ്യാര്‍ത്ഥിനി 

43                                                               സെന്റ്.മേരീസ് എച്ച്.എസ്.ചെല്ലാനം



          മഴവില്ല്

ആകെ പൂത്തൊരു മഴവില്ല്
ആകാശത്തിലെ മഴവില്ല്    
ഏഴഴകുളെളാരു മഴവില്ല്
ഏഴു കിനാവി൯ തെളിവില്ല്
മാലാഖകളുടെ കലിവില്ല്
മയിലിന്നു നല്ലൊരു മണിവില്ല്
വയലേലകളുടെ കുലി‍‍‍‍‍‍‍ർ വില്ല്
എന്തൊരു ‍ചന്തം മഴവില്ല്

                                              മേരി സ്റ്റെജിത എ.എസ്

                                                                          പൂര്‍വ്വ വിദ്യാര്‍ത്ഥിനി

വെളിച്ചത്തിന്റെ സൂത്രം
മിന്നാമിനുങ്ങുകളില്‍ പ്രകാശം പുറപ്പെടുവിക്കുന്നത് ഒരു പ്രത്യേകതരം അവയവമാണ്. 
പലജാതി മിന്നാമിനുങ്ങുകളില്‍ ഇത് പല ആകൃതിയിലും വലുപ്പത്തിലും ഉരസ്സിന്റെയോ 

ഉദരത്തിന്റെയോ അടിഭാഗത്തു കാണപ്പെടുന്നു.അതിസൂഷ്മ ശ്വസനനാളികൾ 

ഘടിപ്പിക്കപ്പെട്ട ഒരു കോശസമൂഹമാണ് ഇൗ അവയവം. 

ഇതിനടുത്തായി ഒരു കണ്ണാടിപോലെ പ്രകാശത്തെ പ്രതിഫലിപ്പിക്കുന്ന വ്യത്യസ്തമായ

മറ്റൊരു കോശസമൂഹം കൂടിയുണ്ട്. അതുകൊണ്ടാണ് പ്രകാശം കൂടുതല്‍ തീഷ്ണമായി 

പുറത്തു കാണാ൯ കഴിയുന്നത്. ഇൗ അവയവത്തിലെ പേശികൾ ഇടയ്ക്കിടെ 
സങ്കോചിപ്പിച്ച് വെളിച്ചമുണ്ടാക്കുന്ന രാസപദാർത്ഥം പുറത്തുവിടുന്നതുകൊണ്ടാണ് 

വെളിച്ചം ഇടവിട്ടുമാത്രം ഉണ്ടാകുന്നത്. 1885 ല്‍ ‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍ഡ്യൂബോയ്സ്  എന്ന ശാസ്ത്രജ്ഞ‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍‍

നാണ് മിന്നമിനുങ്ങുകളുടെ മിന്നും രഹസ്യം കണ്ടെത്തിയത്. മിന്നാമിനുങ്ങുകളുടെ 
ഉദരഭാഗത്തുളള ശ്വസനനാളത്തില്‍ ഘടിപ്പിക്കപ്പെട്ട കോശസമൂഹത്തില്‍ ഒരുതരം 

പ്രോട്ടീനായ ലൂസിഫെറി൯ എന്ന രാസവാസ്തുവുണ്ട്. ലൂസിഫറേസ് എന്ന ഒരു 

എ൯സെെമും ഇൗ അവയവത്തില്‍ നിർമ്മിക്കപ്പെടുന്നു. ലൂസിഫെറി൯, 
ലൂസിഫേറസിന്റെ സാന്നിദ്ധ്യത്തില്‍ അന്തരീക്ഷത്തിലെ ഒാക്സിജനുമായി സംയോജിച്ച് 

ഒാക്സീകരണം നടക്കുന്നു. ഇതിന്റെ ഫലമായാണു പ്രകാശം ഉണ്ടാവുന്നത്.

                                                                          ലീനിയ.വി.എസ്
                                                                        പൂര്‍വ്വവിദ്യാര്‍ത്ഥിനി

         വസന്തം തേടി
വേനൽ മഴയില്‍ കുതിർന്ന മണ്ണിന്റെ പുത്ത൯ സുഗന്ധം മീരയ്ക്ക് എന്നും ഇഷ്ടമായിരുന്നു.

പക്ഷെ ആ ദിവസം ആവോളം നുകർന്ന് അത് ആസ്വദിക്കാ൯ അവൾക്ക് കഴിഞ്ഞില്ല.

ആ പ്രഭാതത്തില്‍ മീര തനിച്ചായിരുന്നു. ആരോടും ഒന്നും മിണ്ടാതെ അവൾ തന്റെ 

ഒാർമകളെ ചിക്കിചികയാ൯ തുടങ്ങി.

                        മീര ഇൗ അനാഥാലയത്തിൽ വന്നിട്ട് മൂന്നു വർഷമായി. എല്ലാ 

വർഷവും ഇൗ ദിവസം അവൾ തനിച്ചിരിക്കും. അവളുടെ കണ്ണുുകൾ ഇൗറനണിഞ്ഞ് 

തുടങ്ങിയിരുന്നു. മീര,അച്ഛ൯,അമ്മ,കുഞ്ഞനുജ൯ ഇതായിരുന്നു അവളുടെ കുടുംബം. 

അച്ഛ൯ മുംബൈയിലെ പ്രമുഖ പത്രത്തിന്റെ പത്രാധിപര്‍ ആയിരുന്നു. 
അങ്ങനെയിരിക്കെ മീരയുടെ അച്ഛ൯ അവിടുത്തെ വ൯കിട കമ്പനിക്കെതിരെ ഒരു 

ലേഖനം പ്രസിദ്ധീകരിച്ചു. സന്തോഷത്തോടെ കഴിഞ്ഞിരുന്ന ആ കുടുംബത്തിലേക്ക് 

കരിനിഴൽ വീശിത്തുടങ്ങി. ഭീഷണിയുടെ സ്വരത്തിലുളള ഫോണ്‍ കോളുകൾ വീട്ടിൽ 

വന്നു കൊണ്ടിരുന്നു. അമ്മയുടെ ഭയവും അച്ഛന്റെ പിരിമുറുക്കവുമെല്ലാം അവൾക്ക് 

മനസ്സിലായി. ഒരു ദിവസം രാത്രി അത് സംഭവിച്ചു. കുറെ ഗുണ്ടകൾ വീടാക്രമിച്ചത് 

അവളുടെ അച്ഛനെയും അമ്മയെയും കുഞ്ഞനുജനെയും അവർ വെടിവച്ചു കൊന്നു. മീര 
മാത്രം തലനാരിഴയിൽ രക്ഷപ്പെട്ട് എങ്ങനെയോ ഇൗ അനാഥാലയത്തിൽ 

എത്തിപ്പെട്ടു.

                                    
                             തനിക്കു നഷ്ടപ്പെട്ടവയുടെ വേദനയും പേറി മീര കാത്തരിക്കുന്നു

.പുതിയൊരു പ്രഭാതത്തിനായി...........

                                                              നസി‍യ

                                                             പൂര്‍വ്വവിദ്യാര്‍‍ത്ഥിനി

                                        നിലാവുളളരാത്രി
നിലാവുളള രാത്രികളില്‍
പാലപ്പൂവി൯ നറുമണത്താല്‍
ആകാശത്തി൯ ചെരുവുകളില്‍

നക്ഷത്രങ്ങൾ നില്‍ക്കുന്നു.

                    
                              നക്ഷത്രങ്ങൾക്കും
നടുവില്‍

                              ചന്ദിരമാമ൯ നില്‍ക്കുന്നു

                              പുഞ്ചിരി തൂകും ചന്ദിരമാമ

                              എന്തെ നീ ഉറങ്ങുന്നില്ലേ ?

ഉറക്കം ഒട്ടും വരുന്നില്ലെങ്കില്‍
കളിയാടീടാ൯ പോരാമോ
ആടാം പാടാം രസിച്ചീടാം 
ഉൗഞ്ഞാലാടാം പോരാമോ 

                                                                       സൂര്യ ഗായത്രി
                                                                       പൂര്‍വ്വവിദ്യാര്‍ത്ഥിനി

ആകാശഗോപുരം
മേലെ  മേലെ   ഒരു  നറു  പുഞ്ചിരി    തൂകി

നിന്നു  തിളങ്ങും  മണി   ഗോപുരമേ   നിൻ-
പുണ്യ  പാദ  സ്പർശമേൽക്കാൻ
കാത്തിരിക്കും  ചെറു  മൺതരി   ഞാൻ

                                   ഉയർന്നും  നിൽക്കും   തെങ്ങോലകളും

                            വാനം  മുട്ടെ   പറന്നു   പൊങ്ങും

                            ചെറുവാനമ്പാടികളും

                             പറയും  കഥ   കേട്ട്

                             നിത്യം  സന്തോഷിക്കും   സരസുന്ദരി

താരാപഥവും   താരാഗണങ്ങളും   നിൻ  മടി
ത്തട്ടിൽ   വിരിയും   ചെറു   പുഷ്പങ്ങൾ

സൂര്യനോ , പ്രകാശ  ദായകൻ
അ൩ിളിക്കുഞ്ഞൊരു  പാലൊളി  തേങ്ങയും
ഏവരും  നിൻ   ശയ്യയിൽ  കിടന്നുറങ്ങും

പൊന്നോമൽ   പെെതങ്ങളും  തന്നെ.

                                                        ജീസ്മോൾ   പി. വെെ .
                                                         പൂര്‍വ്വവിദ്യാര്‍ത്ഥിനി

എന്റെ സുന്ദര ഭൂമി
 പൂക്കളും പുഴകളും നിറഞ്ഞിടും മനോഹരി ഭൂമി
ഏഴേഴു വർണചാരുത പു‍ഞ്ചിരിക്കും വിശ്വസ്വർഗമാം
സ്വപ്നവർണ ചിത്രങ്ങളാല്‍ നിറഞ്ഞിടും

മനോഹരി ഭൂമി ,എന്റെ ഭൂമി

                             സ്നേഹത്തില്‍ തിരിതെളിച്ചു ഭൂമി

                             അഗ്നിത൯ പ്രകാശമീ ഭൂമി

                             ഒാർമ്മത൯ സ്നേഹമാണ് ഭൂമി

                             എന്റെ സ്വപ്നസുന്ദരം വർണലിപികൾ

                             ചേർത്തൊരാ ഭൂമി, എന്റെ ഭൂമി.

                                                                           മേരി ജീഷ്മ .എ.എസ്.
                                                                            പൂര്‍വ്വവിദ്യാര്‍ത്ഥിനി

അസ്തമയസന്ധ്യ
സപ്തവർണം തൂകി ചെങ്കനല്‍ മായുമ്പോൾ
നിറച്ചാർത്തണിയുന്നു വിണ്ടലും
ശ്യാമവർണം തീർത്ത കുങ്കുമപ്പൊട്ടെ
നിന്നെ കാത്തിരിപ്പു ഞാന്‍
തിരകളോടൊത്തുയർന്നും താണും
ഉല്ലസിച്ചീടുന്ന കൂട്ടുകാരി
നിന്നിലൊരു വർണമായ് മാറട്ടെ ഞാ൯
ഭൂമിയെ നിന്നൊട് ഞാ൯ കടപ്പെട്ടിടും
ആത്മയാനത്തിന്റെ ഇൗ നിമിഷം
എന്നുളളില്‍ നിറയുന്ന സന്തോഷം ഞാ -
നെത്ര വർണിച്ചാല്‍ മതിവരില്ല.
എന്നുളളില്‍ കൗതുകമേറെയുണർത്തുന്ന
അസ്തമയ സന്ധ്യേ ഞാ൯ ലയിക്കുന്നു നിന്നില്‍ .........

                                                                                                  വൃന്ദപോള്‍
                                                                                                   പൂര്‍വ്വ വിദ്യാര്‍ത്ഥിനി

                         സ്വപ്നം

എനിക്കും ഉണ്ടായിരുന്നു ഒരു സ്വപ്നം. . നാളെയെക്കുറിച്ച്. .ഭാവിയെ 

കുറിച്ച് . നിറക്കൂട്ടുകള്‍ ചാലിച്ച്  ഞാന്‍അവയ്ക്ക് ചാരുത നല്കി . മുതിര്‍

ന്നപ്പോള്‍ സ്വപ്നങ്ങളും എന്നോടൊപ്പം വളര്‍ന്നു . പിന്നെപ്പോഴാണ് 

എനിക്കവ നഷ്ടപ്പെട്ടത് . ആരാണ് അവ ചവിട്ടി മെതിച്ചത് . ഒാര്‍മ്മയില്ല .

ഒപ്പമുണ്ട് എന്നു ഭാവിച്ച്  സംഹാര താണ്ഡവമാടിയ പ്രകൃതിയോ? കൂടെ 

നടക്കുന്നു ഞാന്‍ എന്നു പുഞ്ചിരിച്ച  സുഹൃത്തോ? പേടിക്കേണ്ട കുഞ്ഞേ, 

എന്നു ഞങ്ങളുണ്ടു കൂടെ എന്നു കളിയായ് പോലും പറയാന്‍ മറന്ന 

അച്ഛനമ്മമാരോ? അതോ ഞാന്‍ കണ്ട വ്യര്‍ത്ഥ സ്വപ്നങ്ങളോ?

ഒാര്‍മ്മയില്ല.....പക്ഷെ ഒന്നെനിക്കറിയാം .ഞാന്‍ കണ്ടവയൊന്നും

സ്വപ്നങ്ങളേ ആയിരുന്നില്ല . ഒക്കെ കിനാവുകള്‍ ആയിരുന്നു.

പാഴ് കിനാവുകള്‍..............

        അഴകും മിഴിവും ഏകിയവര്‍‍
   
   

                                  അസ്ന
  വിവേക്

                                                                      

മരിയ സനീഷ

 
എഫ്രോണ്‍

 
   ലെര്‍ബിന്‍

‍
‍    അലീന എല്‍സ

നന്ദി.........................................

ഈ യാത്രയില്‍ കൂടെ നിന്നവര്‍ക്ക്.........................

                                   വഴി കാട്ടിയവര്‍ക്ക്...................................... 

                          നന്ദി..................
            
       എല്ലാ കൈറ്റ് അംഗങ്ങള്‍ക്കും.......................................

    ഗുരുക്കന്‍മാര്‍ക്കും........................................................................

